


2

OS GRUPOS DO FESTIVAL
“Yo he conocido cantores que era un gusto el escuchar; 
mas no quieren opinar y se divierten cantando; 
pero yo canto opinando que es mi modo de cantar.”

“El Martín Fierro” José Hernández 
(Arxentina, 1834, 1886)

Os valos desaparecen e as rúas deixan de estar prohibidas no novo traballo 
discográfico de SES. Rockeira e cantareira, comprometida e libre, sentimental e 

enérxica. Estamos en tempo de “Tronzar os valos”, de responder con música e ideas, con ilusión contra abatemen-
to. Estamos en tempo de Sés e do terceiro disco dunha das nosas máis singulares e poderosas voces.

Regresa SES aos escenarios coa enerxía do vento e cancións cheas de verdade e forza. SES herda a actitude 
valente e honesta dos grandes nomes cos que comparte condición de cantautora e decide alentar coa súa música 
a enerxía da forza colectiva que pula por un tempo novo. Cancións para revoltarse e disentir contra o estado de 
cousas dun sistema que amarra e inmobiliza.

Despois do éxito de  “Admirando a condición” e “Co xenio destrozado”, o terceiro disco de Sés, “Tronzar os va-
los”, confirma unha forma de cantar singular, a flexibilidade de contorsionista dunha voz que se adapta a múltiples 
rexistros: suave como poucas nas baladas e desgarradora cando se impón a súa vea blues e rock.

A cantautora de A Coruña disfruta con moitos xéneros musicais:
Blues, Rock, Sons latinos
Sons americanos, desde o blues aos ritmos latinos, repensados en galego e en feminino.
A súa banda son: 
María Xosé Silvar “Ses” -  Voz e guitarra; Tito Calviño - Guitarra; Fran Sánz - Baixo; Marcos Pazo - Batería
UN PERCORRIDO PREÑADO DE ENERXíA
Se algo podemos destacar de SÉS é o seu enorme carisma e forza persoal, xa de sobra amosada en centos de 

concertos e actuacións ao longo de toda Galiza, percorrendo diferentes escenarios, pobo tras pobo e cidade tras 
cidade. Aos poucos e grazas á transmisión boca-orella, a súa intensa personalidade e honestidade á hora de mani-
festarse, foi conquistando o público cun caudal de enerxía que chama pola unión e o cuestionamento do estableci-
do.

Non son fada

Se teórica é a causa,
práctica é a consecuencia.
Non quero asumir ausencias
nin chorar para partir.
Comer e deixar que comas,
vivir e deixar que vivas,
loitar se a loita é precisa
e rir se é preciso rir.

Non son fada nin princesa a quen mirar.

Non sei cobrar cando estimo
nin dou se non quero dar,
quero falar e falar
sen dar nada por ouvido.
Camiñar cos pés no chan
negar deuses asasinos,
non crer sen ver, dubidar,
confiar só nos sentidos.

Fanme rir porcos de pé,
contemplo olvido e memoria.
Só forxa patrias a historia,
fabríqueas quen quixer.
Cuspo enriba do papel
que mutile a identidade,
viro as costas ás vaidades,
deséxolle a morte aos reis.

Milonga de aquí

Con aire fresco de mar 
Curo feridas e loitos 
Que sexan poucas ou moitos 
É necesario sanar 

E vendo o mundo rodar 
Dando tumbos de vencido 
Dou por perdido o perdido 
E recollo o que quedou 
E co que me queda vou 
Seguindo o meu percorrido 

Para seguir camiñando 
Fago noite na esperanza 
Apóiome nas lembranzas 
E aliméntome de sons 
E nútrome das cancións 
Que dan cor a esta existencia 
Evitando a disidencia 
Dun obrigado vivir 
Que me fan chorar e rir 
Que me instalan na insurxencia 

E quero bailar ao ritmo 
Do que vive ilusionado 
E coa voz do silenciado 
Cantar quero con paixón 
Coa querenza e coa emoción 
Da que non pretende nada 
Máis que seguir namorada 
Mentres quede corazón 

Aspiro a soñar esperta 
Para facer máis levadeiro 
Este treito traizoeiro 
que garda unha fin incerta 
e cantar a gorxa aberta 
e deseñar utopías 
para encher de luz os días 
en que o sol non me sorrí 
en que non te teño a ti 
para inspirarme melodías 

E así seguirei rimando 
No medio do bombardeo 
Emulando o canso reo 
Reconvertido en poeta 
Que ten o fóra por meta 
E ten o dentro baleiro 
Un ollar sempre tristeiro 
E o pensamento no ar 
Onde voa o meu cantar 
Onde non hai carcereiro 

Invocando a redención 
Neste recuncho do mundo 
Faise o meu cantar profundo 
Como a terra en ultramar 
Coro faise o meu cantar 
Ao saberme secundada 
Aínda sendo abandeirada 
Dos que as levan de perder 
É por eles que hei morrer 
Sentíndome acompañada 

E na liberdade áurea 
Do melódico elemento 
Baila a risa co lamento 
E o cego co soñador 
O paria co gañador 
e o rebelde co castrado 
que, co sentir mutilado, 
ignora aquilo que eu sei 
por el é que eu berrarei 
para velo liberado.

SES por CRISTIAN FOJÓN CARUNCHO, 
Premio en Cómic 2015, no Certame Terra Chá do Festival de Pardiñas. 

Este creador de 18 anos, xa leva varias edicións montando o seu obradoiro na Mostra de Artesanía… 
É un galano poder disfrutar dos seus cómics nas carballeiras do festival, 

este ano a través do traballo que premiamos: 
“O asubío das fouces”, editado no Caderno do Certame

Comenta Sés no seu facebook ó ver a súa ilustración de Cristian Fojón:
““ “Se os xaponeses falan do seu rural, por que nós non podemos falar do rural galego?” 
Blues e muiñeira, manga e comic na aldea. Os samurais eran tamén aldeáns xaponeses. 
Cristian dando leccións de transversalidade cultural. 18 anos de reconfortante LUCIDEZ.

Visíteno e lean a entrevista colgada no site. ADMIRACIÓN PROFUNDA ””

Discografía

1.- Admirando a condición (xullo 2011) 
é o primeiro disco de Sés.
 Dez temas, de  autoría propia,  encabezados polo 

single Rolling Stone, cos metais, os coros e a voz de 
Sés conseguen un son entre os ritmos americanos e a 
música latina. Un disco que contén dende pezas maís 
bluseras, a temas con toque de soul, como “Tola tras 
de ti” ou “De catro a catro” ou con ritmos sudameri-
canos, como “Pepa”, outras con letras máis compro-
metidas cómo “Tempestades de sal”, tamen cancións 
desenfadadas como “María on-the-bus”.

2.- Co xenio destrozado é un traballo feito con orgullo iden-
titario, frescura e vitalidade, que pretende concentrar nunha 
presa de cancións viscerais e paixonais a potencia do directo. 
Temas de cantautora vestidos de blues, rock e sons do conti-
nente hispanoamericano. Gravado nos estudios BRUAR, da Co-
ruña, e producido por MARÍA XOSÉ SILVAR, a propia SÉS, neste 
traballo conta cos seus músicos habituais nos directos: Tito 
Calviño (guitarra), Marcos Pazo (batería) e Fran Sanz (baixo)

3.- Tronzar os valos (marzo 2015) O terceiro disco de SES 
suma as enerxías do rock e da canción de autor de América 
Latina en doce temas de beleza e combate. Estamos en tem-
po de Tronzar os valos, de responder con música e ideas, con 
ilusión contra o abatemento.

Doce cancións nas que adentrarse no universo SES. 
Porque a SES de Tronzar os valos é máis SES que nunca. Isto 
significa a suma da potencia do rock, o ritmo e a mensaxe 
da canción latinoamericana, a tradición que leva nas veas e 
a súa intensa condición de cantora que impregna a maneira 
directa de se achegar ao público.

Despois de 10 anos, de constante 
evolución, de compromiso e fidelidade a 
unha idea pero procurando sempre novos 
camiños, despois de ser gañadores recen-
temente dos Premios da Música Galega 
na categoría de metal, convertidos nun 
referente de toda unha escena de novos 

músicos en lingua galega, onde cada nova proposta é un paso adiante pra seguir crecendo, NAO atópanse no sitio, 
no momento que tanto levan buscando e o mais importante véselles gozar do camiño e o traballo. Rock intenso, 
variado, cancións que reflicten o compromiso, a creatividade, o amor e a elegancia coa que son tratadas, onde coa 
poesía expresan a súa visión sobre o amor, a loita e os sonos.

NAO son:
Jasper ( guitarra e voz )

Gus ( guitarra)
Anxo ( baixo )

Amos ( bateria )

 

COAS TUAS MANS (2010)
NAO nace nun latexo en común. Unha idea transformada en son, actitude e amizade. Unha idea transformado-

ra, unha metáfora axitadora e rebelde. 
Máis toma corpo e medra. 
Medra entre escearios e estradas; 
entre desertos e barricadas; 
entre aplausos e sorrisos, 
entre golpes baixos e bágoas. 
Xogando coas palabras espiunas e magoou mentes, escandali-

zou almas e espiu corpos. 
Hoxe NAO pretende cambiar a historia coa cabeza alta e a voz 

valerosa. Demostrando que coas nosas mans e as túas mans pode-
mos cambiar o mundo, trocar o destino e sacudir o desprezo. 

A todos e todas lembra e leva dentro.

CANCIÓNS DE AMOR E LIBERDADE (2013)
Historias repetidas unha e mil veces... excepcións cheas de dignidade; “ser 

valentes nun país de vergoña”. Ser coraxe á indiferenza política, cultural, social… 
nunha dura realidade onde o simple feito de cantar e interactuar na lingua propia 
convértese nun acto militante. Que a día de hoxe unha banda como NAO axite a 
escena galega cun novo traballo tan impresionante como “Cancións de amor e 
liberdade”, faime recordar que, aínda que moitos neguen a evidencia, nun país 

onde o compromiso e a creatividade non abundan, eles sexan capaces  de demostrar nestes trece temas que con 
esforzo, paixón e persistencia todos podemos chegar a ter o noso momento. E este é o seu.

Sen dúbida NAO facturou o disco que levan anos procurando: máis melódico, máis variado, máis poético, direc-
to… É un disco que consegue o que poucos; manter un nivel alto do principio a fin. Que logra poñernos a pel de 
galiña coas súas letras, mentres percorremos unha viaxe entre o amor e a liberdade por riba de todo.

Moitos podedes pensar que despois de oito anos e dous discos un vai cheo de recordos e poucos soños; es-
coitade este novo traballo...porque NAO toma corpo e medra. Medra entre escenarios e estradas; entre desertos 
e barricadas; entre aplausos e sorrisos; entre golpes baixos e bágoas. NAO é metáfora, axitadora e rebelde. É un 
latexo común. NAO mira cara adiante… “Cancións de amor e liberdade” son uns cantos pasos adiante, e así con-
vértense, por méritos propios, nunha das mellores bandas do país, que fan deste disco unha XA referencia funda-
mental da música galega.

En Agosto do ano 2012 comezamos a preproducción-composición do disco nos Estudios Mafia do Carballiño, 
da man dun vello amigo de NAO: Óscar Fernández "Chichi". 

.Por qué CANCIÓNS DE AMOR E LIBERDADE? Porque iso mesmo é o que leva facendo NAO oito intensos anos. 
Este pretende ser o noso disco definitivo, é por iso que resume no seu título dun xeito tan directo a filosofía da 
banda.

CARTAS NO CADERNO (2014)
As “ Cartas no caderno “ están xa pechadas. Listas para compartir e espallar. Grazas á agarimosa acollida do 

anterior traballo e os novos camiños que se lle abriron ó grupo, tráennos agora, cinco temas cargados de intensi-
dade e forza. Unha pequena xoia da música galega, que demostra o bo momento da banda e a súa condición para 
alcanzar novos retos e seguir crecendo.

 Estas 5 cartas que nos envía NAO reflexan o compromiso, a creatividade, o amor e a elegancia coas que NAO 
trata as súas cancións, levando a súa proposta por novos derroteiros, pero manténdoos fieis ós seus principios. Un 
tema propio que dá nome ao single e catro versións feitas desde o respecto e a admiración máis profunda: “Acción 
Galega” de Xenreira, “Os Vampiros “ do gran Zeca Afonso, “Como o vento “ de Sétima Legiâo e “Je Veux” de Zaz.

Neste disco NAO contan coa fortuna de achegar gorxas e instrumentos de persoas que coa súa actitude e 
determinación fixeron e fan historia. Nomes, países e traxectorias diversas cun nexo en común: a súa actitude. 
Aí están Xurxo Souto de Diplomáticos de Monte Alto (GZ), Sigaro e Picchio dos míticos Banda Bassotti (IT), Xosé 
Manuel Pereiro de Radio Océano (GZ), Álex – Eina, Inadaptats (PPCC), Manuel Payno de Caxade e Os tres trebóns 
(GZ), Jony e Fonta de Kaotiko (EH), Paula Chaves (GZ), Mini de A Quenlla (GZ) e Antía e Adrián da Liga Gaiteira 
Galega (GZ).

Nomes, países e traxectorias 
diversas que conflúen. Exemplo e 
referencia que marcaron as súas 
vidas e que hoxe teñen a sorte 
e privilexio de acompañarlles na 
gravación, e xuntos fan da  nova 
proposta un disco soñado, feito 
entre amigos, para seguir soñan-
do, para seguir camiñando.

Con todos vos: Cartas no ca-
derno, de NAO, gozádeo...

Desde o 2009 ano no  que se crea o proxecto Ha-
belas Hainas, estas catro rapazas cuxa versatilidade vai 
alén do feito de seren multiinstrumentistas e lévaas 
a explorar outros eidos artísticos como a teatralidade 
e as artes plásticas e visuais facendo de cada espec-
táculo algo diferente e senlleiro. Coas mesmas inque-

danzas musicais e vitais, forman un quebracabezas onde os catro elementos se xuntan e complementan de xeito 
persoal. Compostela é o decorado onde se dá a luz o proxecto que, dunha forma directa, conecta coa xente de a 
pé en rúas, calexas, prazas, locais e escenarios. 

O punto de partida é a música tradicional e de raíz; séntense parte dunha tradición longa e viva da que xorde 
a natural necesidade de expresárense, sempre dende unha ollada feminina e plural. Isto lévaas a explorar outras 
músicas, crear os seus propios temas e experimentar coa tradición; tal inquedanza permanente reflíctese na inda-
gación e aproveitamento dos diferentes recursos dos instrumentos tradicionais creando un son enérxico, fresco e 
orixinal.

Cos tempos que corren e coa necesidade de facer visíbeis ás mulleres, que mellor que contar con elas.  Arant-
za, Jara, Patricia e Sandra cruzáronse no ano 2009 e dende entón estas catro mulleres forman o grupo de música 
feminino Habelas Hainas. Son as mellores embaixadoras da música tradicional ao longo do país. Chegarán a Par-
diñas para amosar a súa arte cun completo arsenal de instrumentos musicais: Tamboril, bombo, caixón flamenco, 
pandeireta, crótalos árabes, gaita, saxo alto, pandeiro e acordeón. Mais non remata aquí, senón que ademais 
veñen armadas coas súas fortes voces que farán que a máis dunha se lle poña a pel de polo.

Son:
Arantza Alfaia: tamboril, bombo, darbuka, caixón flamenco
Jara Ortiz: voz, bombo, pandeireta, crótalos árabes
Patricia Gamallo: gaita, saxo alto, pandeiro
Sandra Tamayo: acordeón, gaita, pandeiro

AS MULLERES MÚSICAS DO PAÍS, HABELAS, HAINAS

Neves de Grixoa, pelo rapado, monteira por pano, faixa no refaixo, cirolas por enaguas e durmir ó pé da cama. 
Laura trasvístese co "traxe de home" para poder ir tocar ás festas, de balde, co seu pai e os seus irmáns cando lles 
falta "un número" dos oficiais. Nos anos 50 nesta aldea da comarca do Carballiño (Ourense), en pleno franquismo, 
é impensable que unha muller cobre un salario por desenvolver unha actividade artística en público.

A promoción dunha educación non igualitaria con ferramentas como a "Guía de la buena esposa" da Sección 
Femenina, propias do ideario oficial da época, contribuían a difundir a idea da muller na casa, minusvalorada, sub-
misa, abnegada, reprimida, apoucada e sometida ós desexos e necesidades de deus, da patria e do home, como 
reflexo dunha sociedade patriarcal e androcéntrica.

Malia que as mulleres na Galiza foran matriarcas, e moitas delas excelentes tanxedoras dos nosos instrumentos 
tradicionais (pandeiras, pandeiretas, adufes, tixolas, latas, voces, gaitas, tamboril...), feito que se reflite nos centos 
de recollidas de música tradicional ó longo de todo o país (lembranzas de fiadeiros, ruadas, esmorgas, repichocas 
e triscas espontáneas), non se conta con elas para seren contratadas nunha festa. Así, vívense traballos e artes ás 
agachadas, sen recoñecemento, tendo que demostrar o dobre e en segundo plano.

Nesta mesma comarca ourensá, a setembro de 2014 nos tempos da nova democradura ou dedocracia, a 
organización de festas da "Romaría da Saleta" quere contratar un grupo de música tradicional galega, mais cunha 
condición: "NON PODEN VIR TOCAR MULLERES PORQUE NON É TRADICIONAL", este acto retrógrado, aberrante, 
misóxino e discriminatorio por parte da organización vai en contra do dereito fundamental da igualdade entre as 
persoas, por iso non pode pasar desapercibido para as que acreditamos nunha sociedade para a coeducación, a 
corresponsabilidade e a liberdade de cada quen para se expresar, desenvolverse en todas as súas dimensións e 
atreverse a ser como queira ser, mantendo isto mesmo sen impedirllo ós demais.

Este acto de exclusión quere ser denunciado por este colectivo de mulleres músicas que acreditan na tradición 
galega como algo vivo en permanente transformación e non gostan das etiquetas, nin sequera da de xénero, que 
coma outras, se pode deconstruír. Tampouco habiamos calar se nos dixeran que non poden vir tocar persoas dou-
tras partes do mundo, persoas con ollos azuis ...persoas...

A música TRANS-cende universos, buracos negros, abismos, fronteiras, galaxias por descubrir, e non imos 
deixar pasar as mentes limitadas que tiveron o poder de organizar esta festa con criterios de veto e exclusión, a 
música TRANS-cende a idea mesma de xénero como etiqueta difusa e deconstruíble. 

EU QUERO SER...GHAITEIRA!!!!!!!!!!!!

Os d’Abaixo apareceron 
no ano 2010 co obxecti-
vo de promover e animar 
bailes e festas tradicionais 
na contorna de Santiago de 

Compostela. O seu repertorio recolle algunhas das pezas populares máis coñecidas da música galega xunto con 
novas achegas de fontes tradicionais ou de nova composición. O que pretenden é ofrecer unha escolma de música 
cargada de forza e enerxía que leve ao baile e á foliada ao xeito de antes. Son un grupo no que se atopa xente que 
toca por afección e leva toda a vida vencellada ao folclore galego, xunto a músicos profesionáis de gran traxectoria 
en bandas como Berrogüetto ou Fía na Roca.

Os d’Abaixo teñen tocado en diversas festas e festiváis de Galiza e tamén fóra dela, en lugares como o Festival 
de Músicas do Mundo, (maio 2012, Etxarri-Aranaz-Navarra), o festival Le Grand Bal de l’Europe (xullo 2012, Genne-
tines-Francia) o Festival Intercéltico de Lorient (agosto 2013, Lorient-Bretaña), e o Calan Mai, a festa da primavera 
celta (maio de 2014, Cardiff-Gales).

Na primavera de 2014 edítase o primeiro disco do grupo “Ao vivo en Lorient”, que recolle 16 pezas gravadas nos 
concertos feitos en 2013 nese festival bretón. Actualmente, Os d’Abaixo preparan novo repertorio de cara ao 2015, 
ano no que agardan seguir levando a súa música por Galiza adiante e máis aló.

O Grupo
 

   

Xacobe Varela - 
Gaita, Bouzouqui e 

Voz

Richi Martín - 
Percusión

Gonzalo Goas - 
Guitarra Acústica 
e Voz

Xosé Ramón Vázquez -  
Acordeón

Roberto Rama -       
Gaita, Saxo e 
Low Whistle

Quim Farinha - 
Violino

Discografía

AO VIVO EN LORIENT (2014)
Gravado ao vivo na carpa de Galiza no Festival Intercéltico de Lorient (Bretaña) os 

días 9 e 10 de agosto de 2013, agás a peza Non cho creo PP, gravada en SonNatural 
(Angueira de Castro – Rois) en outubro de 2013.

“Dá-nos a vontade de viver, contra tudo, contra todos, 
os que nos enredam e afundam o destino.”

~Ana Ferrão – Radar

OqueStrada iniciou em 2001 um pode-
roso movimento acústico que deu cartas 
para criar um novo paradigma na estética 
musical portuguesa. Canções como “Oxa-
lá Te Veja”, “Creo carino” e “Se’sta Rua 
fosse minha” (o seu frankestein popular) 
giram desde essa época em gravações de 
culto pelo país. Conquistaram a Grande 
Lisboa com as suas inesquecíveis ac-
tuações tanto na rua Garret como na longa temporada que fizeram em 2006 no Teatro Nacional em pleno Rossio 
com lotações permanentemente esgotadas. Discreto, como um segredo bem guardado, OqueStrada trilhou o seu 
caminho de norte a sul abrindo portas a uma outra forma de estar na música e emprestar uma nova voz a um 
Portugal contemporâneo.

A fama de “milagre musical sem precedentes”, conquistaram-na na estrada, com centenas de actuações nos 
melhores festivais e salas de renome internacional, com a sua sonoridade única a destacar-se no circuito de 
referência de novos projectos entre o pop acústico e o erudito, agitando as ondas sonoras carimbadas de world 
music. 

O primeiro álbum, "TascaBeat o sonho português", lançado em 2009 com o selo Sony Music, alcançou marca 
de platina e foi considerado pelo jornal Le Monde como um dos melhores na área de World Pop. 

OqueStrada "…criou um swing único e cosmopolita inspirado nas raízes de música portuguesa" que fez dançar 
o mundo no Concerto do Prémio Nobel da Paz em 2012. A descrição é de Sarah Jessica Parker, ao apresentar "…os 
extraordinários OqueStrada…", naquela que foi a primeira presença portuguesa convidada a actuar no prestigiado 
evento ao lado de nomes como Seal, Jennifer Hudson ou Ne-Yo.

DISCO: ATLANTICBEAT MAD’IN PORTUGAL (2014)
Entre os derradeiros CONCERTOS: Ourém, Monção.  S. 

João da Madeira, Tübingen, Alemanha, Karlsruhe, Aleman-
ha, Freiburg, Alemanha, Sintra, Portugal.

 “AtlanticBeat Mad’in Portugal” dos OqueStrada deu à 
costa a 19 de Maio de 2014 com 2 concertos de lançamento 
na Casa da Música no Porto e no Tivoli em Lisboa

Entre a força da batida atlântica e o peso da velha Euro-
pa, entre o que somos e o que podemos vir a ser “Atlantic-
Beat Mad’in Portugal” lança o conceito de canção dançante, 
um dancing music bordado à mão.

Um disco com muito iodo e brisa atlântica que reposi-
ciona Portugal não como porta dos fundos da Europa mas 
como entrada.  Um varandim com a melhor vista para o 

mundo. E onde o antigo lema dos OqueStrada  “partir para regressar” tem mais força que nunca, num piscar de 
olhos ao emigrante que há em todos nós.

Neste segundo disco de originais, OqueStrada apura a sua batida de filigrana, com uma sonoridade centrada 
na linha melódica da voz, nas harmonias e ritmos da guitarra portuguesa e na batida de alcance baixo bombo da 
contrabacia.

Esta batida atlântica é arquitectada com instrumentos de fado manobrados por quem não vem do fado mas de 
uma vadiagem orquestrada durante 12 anos, calibrada nos melhores palcos do mundo.

Marta Miranda, Pablo e João Lima são autores, intérpretes e compositores das suas canções. O trio produziu 
com a colaboração de Sérgio Costa e direcção musical de Marta Miranda este novo trabalho.

Breve dicionário de “AtlanticBeat Mad’in Portugal” by OqueStrada
OqueStrada / Orquestrar a estrada,
os caminhos, orquestrar o seu destino…
orquestra de bolso pronta a viajar.
AtlanticBeat Nova batida atlântica
de coração lusófono propícia ao encontro
AtlanticBeateiro: Pessoa
com fé, iodo e muita onda atlântica
Mad’In Portugal: a loucura de um país à procura de si próprio…

TASCABEAT O Sonho Português (2009)
OqueStrada é um retrato singular do Portugal contemporâneo e po-

pular que nos oferece um novo canto sobre Lisboa e os seus subúrbios 
esquecidos. Entre o campo e a cidade, entre dois séculos o seu sonho 
português germinou em 2001 e fez-se à estrada em 2002.

“OqueStrada inova e agita as tradições da música portuguesa. Por 
vezes somos profetas no nosso país. OqueStrada inventou sua própria 
categoria: o TascaBeat – a batida da tasca da  esquina, em suma: um 
cocktail muito português de prazer de viver e de doce nostalgia. Com 
um espírito subversivo e uma mistura inédita de instrumentos – gui-
tarra portuguesa, acordeão, a contrabacia (uma bacia transformada 
em contrabaixo de uma corda só) ou a surpreendente “cadeira-percussão” – OqueStrada conseguiu capturar a 
essência do país, tanto na sua música como no seu percurso de 10 anos. Um projecto que reivindica “um piscar de 
olhos ao fado, um som atento a um país esquecido que canta com glamour proletário as ruas de Lisboa e fala de 
subúrbios luminosos”.

A festa galópalles polas veas. En cada un dos 
seus concertos, estoupa a  Galicia tropical. Eles 
son o Sonoro Maxín e ningunha outra banda en 
Galicia pode berrar: “Eu son a festa” con seme-
llante contundencia e cun son tan incontestable. 
Precisamente ese é o novo lema da banda, que 
neste 2015 reinvéntase unha vez máis e volverá 
ás estradas galegas cun novo directo cheo de no-
vidades que, sobre os escenarios do país, se mes-
turarán cun repertorio propio que, a tal hora, xa 
é un auténtico clásico no circuíto musical galego.  

O Sonoro Maxín nace no verán de 2007 a partires do reencontro de vellos amigos e coñecidos da música galega 
que formaban parte dos proxectos Lamatumbá e Cinnamon Gum.

Desde entón percorreron toda a xeografía galega e o estado español -e tamén Portugal e Alemaña- con centos 
de concertos nos que puideron compartir escenario con grupos como Manu Chao & Radio Bemba Sound System, 
Shantel & Bucovina Club Orkestar, Syrano, Los Delinqüentes, La Troba Kung-Fú ou Che Sudaka.

En 2011, O Sonoro Maxín publicou o seu primeiro disco e iniciou unha ampla xira titulada A Onda Sonora (che-
ga do interior). O título respondía a un aviso a navegantes, unha proclama de que o trópico, en Galicia, respiraba 
ás beiras do Miño e que se espallaba, dende o corazón de Ourense, como a ventada dun furacán grazas ao traballo 
desta banda. Mais agora, catro anos despois, A onda sonora fai tempo que chegou para quedar. E agora xa nin-
guén ten dúbida de que O Sonoro Maxín é unha festa sempre presente, sempre disposta a animar cos seus ritmos 
cálidos as noites perante calquera público.

Con Eu son a festa, o grupo dá un paso máis na súa carreira para ofrecerlles aos seus espectadores un intenso 
directo, no que se darán a coñecer novas cancións e cos que O Sonoro Maxín demostrarán que, a súa onda, non 
deixa de se espallar, nin de medrar. Tampouco de sorprender. 

A banda de Ourense está integrada por:
Ico: voces
Abraham "el niño": guitarras
Cristina Asenjo: acordeón
Xurxo Brea: baixo
Jaime Mateo: batería
Miguel Xanceda: Son en directo

Chega a Onda Sonora.
Chega do interior, dun océano interno.
Dun mar quente e profundo que, aínda que ten morada certa, non aparece nos mapas.
Trae con ela as cumbias que non son cumbias.
Esperta os bailes que aínda están por inventar.
Camiña polas rúas que pisamos hai tempo e polas que hoxe está prohibido pasear.
Traslada dun lado a outro a surfistas sen táboa, unha manda de eguas e cabalos sen dono e un grupo de palla-

sos que tratan, co riso e sen bromas, asuntos moi serios.
Vén cargada con ritmos descompasados que derrotan ás cadeiras no primeiro compás, de harmonías dunha 

soa nota e de esquecidas melodías atopadas no fol dun acordeón.
Viaxan ao seu carón cantantes afónicas, exploradores perdidos, mariñeiras dos fentos e dos toxos, arrieiros que 

non saen da casa, mamíferas destetadas e plumíferos desplumados.
A Onda Sonora trasmítese cara todos os ouvidos no mesmo momento. Nun pestanexo. Nas novas formas de 

contar o tempo, nun bico, nunha aperta, nun sorriso. Cara todos e todas coa mesma intención, ser escoitada.

Queres coñecer o que a onda sonora está a asubiar?

The Dog Rose somos catro 

músicos que dende fai máis de 

15 anos dedicámonos profesio-

nalmente ás músicas tradicionais 

europeas, en grupos como Mac-

feck, A Roda, Quempallou, Riobó 

ou Fuxan os Ventos. Xuntámonos fai un ano para traballar levando a música étnica, tanto de Galicia como doutros lugares, cara 

ritmos e sonoridades máis contemporáneas.

THE DOG ROSE SOMOS:

--> Harry Price (Violín)

Nado en Londres en 1972 no seo dunha familia de músicos profesionais, comeza a tocar o violín aos 7 anos de idade. En 

1991 remata os estudos de violín clásico e comeza a tocar música tradicional e folk. Despois de moitas viaxes e varios anos 

tocando na rúa, en 1999 chega a Galicia como músico nun circo que realizaba unha xira polo norte de España e Portugal. Alí 

establece a súa residencia, integrándose de tal xeito no ambiente musical do país que aprendeu a tocar a gaita galega. Dende a 

súa chegada a Galicia tocou principalmente con "Macfeck", con quen gravou cinco discos e onde compuxo moitos dos temas, e 

co "Guintervan", grupo con repertorio xa enteiramente balkanico, con quen gravou 2 discos en 2010 e 2013.

De 2000 a 2012 actua e grava con moitos proxectos diversos de música folk en Galicia e o resto de España, incluindo; "Uz", 

"Aran", "A Roda", "The Splinks", "Beladona", "Avelaiña", e "Briganthya", grupo de San Sebastian.

Colaborou en gravacións e máis en directo con "Crema De Gaita", "Irtio”, “3 Estralos”, e con Susana Seivane, con quen grava 

no disco "Os Soños que Volven" e actua en varios espectaculos de "Susana Seivane e Amigos". Tamen toca e actua no especta-

culo de teatro "Mago Teto e a Santa Compaña". Toca dende o 2011 con “Oscar Ibañez & Tribo”, onde tamen grava o disco "Alen 

do Mar". Realizou xiras e concertos por toda España, e por Brasil (onde fixo 3 xiras extensivas co Grupo Macfeck), Panamá, 

Francia, Holanda, Portugal, Alemaña e Inglaterra.

Dende o 2010 traballa como profesor de violin dando clases en Vigo e Pontevedra.

--> Marcos Campos (gaita, acordeón e frautas)

Formado como gaiteiro con mestres da talla de Xaime Estévez, Antón Corral ou Carlos Núñez, tomou parte en numerosos 

proxectos da época máis prolífica do folk galego. A súa experiencia como gaiteiro, e mestre de gaita, levouno a colaborar con 

The Chieftains na súa xira europea do disco “Santiago”.

É director da Banda de Gaitas “Manxadoira” de Bueu actualmente forma parte dos grupos Riobó e Pelica de Can.

--> Roi Adrio (percusión)

Comeza os seus estudios musicais con Móxenas, en Sardoma, á idade de 8 anos. Despois de ter tomado clases de percu-

sión tradicional con diversos mestres (X.M.Oliveira, Chuco, etc), cursa estudios clásicos no Conservatorio Superior de Música 

de Vigo, con profesores como Carlos Castro ou Marcos Vázquez. Ao cabo de 8 anos abandoa a formación clásica e continúa 

os seus estudios no Seminario Permanente de Jazz de Pontevedra. Neste proceso de cambio e donde se vai atopar de cheo 

coa percusión étnica; tanto africana, da man de Mapote Goeye ou San A, coma brasileira da man de Pablo Cachai, ou Germán 

Bocha; coma cubana, árabe..., estas dun xeito máis autodidacta. Actualmente traballa en formacións como: Quempallou, Faltri-

queira, Aperta ou Covalblu.

--> Isaac Millán (bouzouki)

Comezou a ter contacto coa música cunha guitarra que so lle quedaban 3 cordas ós 11 ou 12 anos. Non vai ser ata o ano 

1999 que entre no mundo da música tradicional cursando arpa na Universidade Popular con Rodrigo Romani. Neste periodo de 

4 anos que fixo arpa tamen comezou co bouzouki, e tamén, paralelamente a isto, estudiou un ciclo superior de son que lle vai 

dar pé a traballar con grupos de música tradicional ou folk como técnico de son. No ano 2003 cursou maxisterio musical, o que 

lle permite despois dar clase a rapaces, nunha academia durante un par de anos.

Toca en grupos como Quempallou, Foula, Macfeck ou Güintervan e colabora noutros proxectos musicais.

 O Bloquinho é protagonista do festival dende o seu nace-
mento, un grupo que fica forte e sempre máis creativo, coma 
apreciamos nesta foto, arestora formado por Brais Vivero, 
Gabriel Arias, Kamy Iglesias, Sara Comba, Belén Gato, Xulián 
Arias, Laura, Nina Miraz, Tania Campello, Roberto Campello e 
María Morandeira.

Achegamos esta instantanea de II XUNTANZA BATUKEIRA 
(11 de xullo de 2015) na Praza do Conde de Pontedeume, 
convocados pola Batucada Os Fenómenos desta vila, xunto 
con Trópico de Grelos de Santiago, que xa participou no noso 
festival, e Xituma Batuke de Xinzo de Limia.

Alí participaron no OBRADOIRO MUSICAL INFANTIL coa 
batucada Trópico de Grelos e no, PASARRÚAS polo pobo de 
todos os grupos participantes.

Pero leva un ano ateigado de actuacións dende o Festival 
de Pardiñas do 2014, en festas coma Teixeiro, o Ecce Homo, 
no San Froilán, ou en festivais coma A Candeloria en Lugo ou 
o Festival 27003 (Begonte)..., a Festa do Emigrante (Santaba-
lla) ou o Entroido en Muimenta

Así, a súa presencia en Lugo xa é habitual, na Noite Aberta 
do Comercio (Organizada pola Asociación de Autónomas de 
Lugo), nos Partidos do Azkar, no Entroido polo día mundial 
contra o cancro Infantil (Organizado pola Asociación SO-
MOS-Lugo)

Tamén a través do medios, colaborando no directo do 
programa “Aqui Galicia” da Televisión de Galicia, e nunha 
intervención para o programa “Vaia Troula” (tamen da TVG).

Segunda Quimbamba é folclore, ledicia e 
compromiso!

Segunda Quimbamba latexa cos ritmos dos 
tambores de Porto Rico. Somos un grupo que 
reflicte a diáspora portorriqueña á vez que respe-
ta a música autóctona da Illa, onde experimen-
tamos con sons modernos e guiamonos polas 
memorias dos nosos antecedentes.

Porto Rico ten tambor! 
Son os barriles de bomba con máis de 300 anos de vivencia en Porto Rico. Son os pandeiros de plena reflec-

tindo a vida cotiá do sector traballador da Illa. Son as cordas, maracas, o “güiro” e os cuas que complementan os 
nosos ritmos.

E son os piquetes, pasos, coros e cantos que animan cualquer ambiente.
É dicir, somos Porto Rico aínda que vivimos na diáspora.

A Bomba é un xénero musical e baile afro-portorriqueño, levado polos esclavos que chegaron das Antillas fran-
cesas procedentes da costa oeste de África. É un estilo libre, que non ten reglas ríxidas en canto á rima e ao verso,  
O seu contido é netamente social, expresando a cultura e as tradicions do pobo do Chota.

A bomba ten máis de vinte ritmos: o sicá, yubá e o holandés. Tradicionalmente van acompañados dun baile 
onde o percusionista intenta seguir os pasos improvisados do "bailador". É tocada con tambores feitos dos barriles 
de almacenamento e coiro de chivo, axustado por torniquetes, tornillos ou cuñas. 

A Plena é un xénero de música, canto e baile orixinario de Porto Rico, a principios do século XX. Igual que a 
bomba, as raíces da Plena están nos escravos e traballadores de caña de azúcar, e outros emigrantes ás zonas 
urbanas de Porto Rico. 

A plena é unha das expresions autóctonas máis importantes da música portorriqueña, xunto á bomba, a trova 
jibara e a Danza son os catro piares da música autóctona portorriqueña.

 INTEGRANTES DE SEGUNDA QUIMBAMBA

Bienvenido “BJ” Torres
BJ criouse en Jersey City, New Jersey.  Exerce coma músico profesional máis 

de 20 anos, facendo presentacions internacionais e producindo varias gravacións. 
Arestora está en 5 conxuntos. BJ é cantante principal, compositor, corista e toca 

guitarra e baixo en xéneros de rock como “punk rock” e “hardcore”, ata o bugalú 
e a música folclórica de Porto Rico. É membro do Consello das Artes en Perth 

Amboy, New Jersey.

Carlos Cartagena
Carlos é portorriqueño oriundo de South Bronx en Nova Iorque. Autodidacta 

en guitarra Carlos tocou con alguns dos grupos máis prominentes na música de 
“punk rock” . Coa súa integración a Segunda Quimbamba, completou traxectoria 
chegando ás raíces da súa música. Dende 2003 con Segunda Quimbamba Carlos 
toca guitarra principal, tambores e percusión. Tamén foi clave nas dúas gravacions 
de Segunda Quimbamba: “Aquí También” e “Experimental y Tradicional”.

Deivis "Deivito" García
Deivito é un cantautor que disfruta a composición de cancións en inglés e espa-

ñol. Foi un dos creadores da producción do Teatro Luna Stage titulada “Mi Casa Tu 
Casa” onde tamén actuou coma cantante  e guitarrista. Agora Deivito colecciona 

guitarras e instrumentos de corda  e coma integrante de Segunda Quimbamba toca 
guitarra, cuatro, percusión e canta coro. Oriundo de Elizabeth, New Jersey, vive en 

Jersey City.

Elena Vizcarrondo
Elena é unha portorriqueña bilingüe e bicultural. Naceu en Nova Iorque 

e estudiou en Porto Rico. Traballa coma mestra de escola elemental, sen 
abandonar nin o canto nin a danza.  Nos comexos coma bailadora viaxou a 
Nixeria, que a forneceu coa simbiose das oríxes do baile africano cos bailes 
e os ritmos de bomba e plena. Arestora é bailadora e corista con Segunda 
Quimbamba.

José Enrique Rivera
Nace e criouse en Porto Rico e Nova Iorque, respectivamente. Ven dunha 

familia de músicos. Empezou con percusión e o trombón.  Foi o codirector co 
seu pai da banda de salsa Los Juniors.  Unha banda integrada pola súa familia 

coa que gravou dous elepés e fixo moitos concertos. A súa música sona en 
Europa e Colombia. Coa Segunda Quimbamba toca trombón e percusión.

Juan Cartagena
Coma fundador de Segunda Quimbamba e o seu antecedente Los 

Pleneros de la Segunda. Partillou con Nanette Hernández a esperan-
za de preservar as tradicións musicais que coñeceron coma nenos 
na diáspora portorriqueña. Estudiou formalmente con Jesús Cepeda, 
Miguel Sierra e Roberto Cepeda e informalmente con Tito Matos, 
Víctor Velez, Tito Cepeda, Chichito Cepeda, Ángel Luis Torruellas, 
Juan Gutiérrez, Alex LaSalle, José Rivera, Pedro Único Noguet e moi-
tos outros. En New Jersey ensinou a bomba e a plena coma Mestre 
de Arte. Arestora investiga, redacta e ofrece presentacións sobre a 
riqueza da música autóctona de Porto Rico e produce esta música 
para Segunda Quimbamba.

Laura Díaz
Laura naceu en New Jersey. Estudiou balet e descubreu cos movementos e 

expresions na bomba eran vigorizantes, e un acougo. Laura é cantante principal, 
bailadora e percusionista en Segunda Quimbamba.

Luis Díaz
Luis toca tambores, percusión e canta coro en Segunda Quimbamba. Estu-

diou con Roberto Cepeda de La Familia Cepeda, Pedro “Único” Nouget de Capa 
Prieto, Alberto “Tito” Cepeda de Los Pleneros da 21. Completou a aprendizaxe 
en música folclórica con Juan Cartagena de Segunda Quimbamba. Foi integrante 
do grupo Cinco en Plena e de Cimarrones.

Magda Luccioni
“Imágenes de pérdidas y memorias”. “El llamativo de los ritmos de 

tambores puertorriqueños”. “La alegría de regalar arte”... Cada un destes 
temas fixo dela unha artista: “Para mí es una liberación espiritual. Un xeito 

de dejar algo para que todos puedan disfrutar.” En Segunda Quimbamba, 
usa o seu coñecemento de ritmos para inspirar e nutrir a súa arte, e toca 

tambores, percusión e baila para o grupo.

Nelson Baez
Nelson toca tambores e percusión con Segunda Quimbamba.  É fundador e 

director de Cimarrones un grupo Afro-portorriqueño en New Jersey de percu-
sión e baile que toca a bomba e plena autentica e trae estas tradicions a lugares 
menos representados. Nelson tamén é Presidente do Comité Cultural da Alianza 
de Lideradego Latino de New Jersey 

Nanette Hernández
Nanette naceu entre unha familia musical e a música jíbara de Porto Rico 

dende as montañas de Corozal, Porto Rico, ata as montañas de Pennsylvania 
onde naceu. Dos seus pais aprendeu as cancions, baile e ledicia comunal 
que vén das tradicions das parrandas navideñas. Con Juan Cartagena, o seu 
home, fundaron Segunda Quimbamba e o Centro Folclórico Segunda Quim-
bamba en 1997 para preservar, documentar e compartir o seu amor ás tradi-
cións portorriqueñas, polo que foi agasallada polo Consello Estatal de Artes 
de New Jersey, o Museo de New Jersey, a oficina de Cultura e Patrimonio do 
Condado de Hudson, e a Alcaldía de Jersey City. Con Segunda Quimbamba, 
Nanette é bailadora, tamborera, percusionista, e diseña coreografías. É a 
Directora de Desarrollo e Iniciativas Educativas.

Rosa Cartagena
Dende os 5 anos toca con Segunda Quimbamba, facilitando talleres de instruc-

ción. Rosa é cantante principal, tamboreira, bailadora e percusionista. Funciona coma 
Coordinadora de Medios Sociais con responsabilidade das páxinas da rede e 

de Facebook para a organizacion.

Tania Fermín
Tania é mestra da escola elemental. Baila tap, ballet e jazz dende os 8 anos. As 

raíces portorriqueñas levarona aos sons de ambiente de bomba e plena. Con Segunda 
Quimbamba Tania baila e toca tambores e percusión. 

XII MOSTRA DE INSTRUMENTOS:  PELEPAU

LAGHARTEIRAS

O grupo de pandereteiras “Lagharteiras” nace no 
ano 2007 en Vigo, co obxectivo de compilar, conservar 
e divulgar as músicas, cantos, instrumentos e vestiario 
tradicional galego. Dende a súa orixe está composto 
por mulleres cunha ampla traxectoria no eido da músi-
ca tradicional, que aúnan os seus coñecementos para 
afrontar un novo proxecto encamiñado a dignificar e 
dar o valor que lle é de seu ó noso patrimonio cultural. 

O grupo ten como obxectivo principal afondar nas 
raíces da nosa música e da nosa cultura para extraer o 
legado cultural que durante séculos e xeracións foise 

transmitindo ata chegar ós nosos días, e cuxo obxectivo final vai encamiñado a divulgación dese traballo manten-
do a autenticidade e orixinalidade das recollidas de campo que realizaron durante anos de investigación.

Destes anos de traballo de campo, xorde un amplo arquivo de música tradicional recuperado por gran parte da 
xeografía galega. O traballo de recuperación do grupo non só recolle a músi-
ca de raíz, se non que abren un amplo apartado na recuperación de instru-
mentos e obxectos  cos que se acompañaba o canto e o baile en Galicia.

Outro apartado a destacar 
e a procura da conservación 
do vestiario tradicional, o 
grupo trata de conservar e 
recuperar roupa antiga, así 
como tamén empregar para 
as pezas de nova adquisición 
tecidos o máis semellantes 
ós que empregaban os nosos 
maiores, como é o pano, o 
picote... 



24

No ano 2010 o grupo constitúese como Asociación Cultural Folclórica 
“As Lagharteiras”, proseguindo a ampliación dos seus obxectivos, impar-
tindo aulas de escola e fomentando e promovendo un futuro máis sólido 
no eido cultural no que traballan. É neste mesmo ano no que a asociación 
asenta o seu domicilio no Concello de Mos.

Sitúanse coma un dos grupos de pandereteiras de maior prestixio e 
recoñecemento da nosa comunidade. Actualmente son arredor dunha 
vintena os premios que avalan tanto a súa traxectoria no mundo da músi-
ca tradicional como a súa laboura de recolleita e conservación do patrimo-
nio musical galego, destacando varios do Certame de Cantos de Reis de 
Boimorto, do concurso de Música Tradicional Xacarandaina, do concurso 
de Música Tradicional da AX Xiradela, do concurso de Canto e Percusión 
Tradicional Traspés, etc..

Participando ademais en importantes festas e festivais de gran reco-
ñecemento no campo da música tradicional, en Galiza, Asturias, León, 
Castela...

Na actualidade, veñen de gravar e publicar o seu primeiro CD, o cal 
recolle unha parte importante de todo o traballo realizado dende a súa formación.  Neste 2015 presentárono en 
sociedade en numerosas ocasións por toda a xeografía galega e fóra.




